
RAQAMLI BOSHQARUV SHAROITIDA AGROSANOAT 

KLASTERLARI FAOLIYATINING IQTISODIY TAHLILI 
Astanayev Kulmaxammat Sanayevich 

 

ЭКОНОМИЧЕСКИЙ АНАЛИЗ ДЕЯТЕЛЬНОСТИ 

КЛАСТЕРОВ АГРОТАКСИСТИЧЕСКОЙ 

ПРОМЫШЛЕННОСТИ В УСЛОВИЯХ ЦИФРОВОГО 

УПРАВЛЕНИЯ 
Астанаев Кулмахаммат Санаевич 

 

ECONOMIC ANALYSIS OF THE ACTIVITIES OF 

AGROTAXI INDUSTRY CLUSTERS IN THE CONTEXT 

OF DIGITAL MANAGEMENT 
Astanaev Kulmakhammat Sanaevich 

 
Received: March 7, 2026 Revised: March 10, 2026 Accepted: March 14, 2026 Published: Aprel 1, 2026 

Annotatsiya: Mazkur maqolada raqamli iqtisodiyot sharoitida agrosanoat klasterlari faoliyatining iqtisodiy 

samaradorligini baholash masalalari tahlil qilingan. Raqamli boshqaruv texnologiyalarining qishloq xo‘jaligi ishlab 

chiqarishi, qayta ishlash va logistika jarayonlariga ta’siri o‘rganilgan. Tadqiqot natijasida agrosanoat klasterlarida 

raqamli texnologiyalarni joriy etish ishlab chiqarish samaradorligini oshirishi, resurslardan foydalanishni 

optimallashtirishi hamda boshqaruv jarayonlarini takomillashtirishi aniqlangan. Shuningdek, raqamli boshqaruv 

asosida klasterlar faoliyatining iqtisodiy samaradorligini oshirish bo‘yicha takliflar ishlab chiqilgan. 

Kalit so‘zlar: agrosanoat klasteri, raqamli iqtisodiyot, raqamli boshqaruv, iqtisodiy samaradorlik, 

innovatsiyalar, qishloq xo‘jaligi, klaster rivojlanishi. 

Аннотatsiя: В данной статье анализируются вопросы оценки экономической эффективности 

агропромышленных кластеров в контексте цифровой экономики. Изучается влияние технологий цифрового 

управления на процессы сельскохозяйственного производства, переработки и логистики. В результате 

исследования установлено, что внедрение цифровых технологий в агропромышленных кластерах повышает 

эффективность производства, оптимизирует использование ресурсов и улучшает процессы управления. 

Также разработаны предложения по повышению экономической эффективности кластеров на основе 

цифрового управления. 

Ключевые слова: агропромышленный кластер, цифровая экономика, цифровое управление, 

экономическая эффективность, инновatsiи, сельское хозяйство, развитие кластеров. 

Abstract: This article analyzes the economic performance of agro-industrial clusters in the context of the 

digital economy. It examines the impact of digital management technologies on agricultural production, processing, 

and logistics processes. The study found that the implementation of digital technologies in agro-industrial clusters 

increases production efficiency, optimizes resource use, and improves management processes. Proposals for 

improving the economic performance of clusters based on digital management are also developed. 

Keywords: agro-industrial cluster, digital economy, digital management, economic efficiency, innovation, 

agriculture, cluster development. 

 

▪ KIRISH 

Hozirgi davrda global iqtisodiyotda raqamli 

texnologiyalarning keng joriy etilishi ishlab chiqarish 

jarayonlari va boshqaruv tizimlarining tubdan 

o‘zgarishiga olib kelmoqda. Ayniqsa, qishloq xo‘jaligi va 

agrosanoat majmuasida raqamli texnologiyalarni 

qo‘llash ishlab chiqarish samaradorligini oshirish, 

resurslardan oqilona foydalanish hamda mahsulot sifatini 

yaxshilashda muhim ahamiyat kasb etadi. 

Agrosanoat klasterlari qishloq xo‘jaligi 

mahsulotlarini еtishtirish, qayta ishlash, saqlash va 

realizatsiya qilish jarayonlarini yagona tizimga 

birlashtiruvchi samarali iqtisodiy model hisoblanadi. 

Bunday tizimlarda raqamli boshqaruv texnologiyalarini 

joriy etish ishlab chiqarish jarayonlarini 

https://ojs.kstu.uz/index.php/ej
https://doi.org/10.70769/3030-315X.II.3.3.2026.24

avtomatlashtirish, ma’lumotlar tahlilini takomillashtirish 

va boshqaruv qarorlarini tezkor qabul qilish imkonini 

beradi. 

O‘zbekiston iqtisodiyotida qishloq xo‘jaligini 

modernizatsiya qilish, klaster tizimini rivojlantirish va 

raqamli texnologiyalarni keng joriy etish davlat 

siyosatining ustuvor yo‘nalishlaridan biri hisoblanadi. 

Shu sababli agrosanoat klasterlari faoliyatini raqamli 

boshqaruv asosida iqtisodiy tahlil qilish dolzarb ilmiy 

masalalardan biridir. 

Mazkur tadqiqotning asosiy maqsadi – raqamli 

boshqaruv sharoitida agrosanoat klasterlari faoliyatining 

iqtisodiy samaradorligini tahlil qilish hamda ularni 

rivojlantirish bo‘yicha ilmiy takliflar ishlab chiqishdan 

iborat. 

▪ ADABIYOTLAR TAHLILI 

Klaster nazariyasining shakllanishi va rivojlanishi 

amerikalik iqtisodchi Michael Porter nomi bilan bog‘liq. 

Uning tadqiqotlarida klasterlar hududiy jihatdan yaqin 

joylashgan o‘zaro bog‘liq korxonalar, ta’minotchilar, 

ilmiy muassasalar va xizmat ko‘rsatuvchi tashkilotlar 

majmuasi sifatida talqin qilinadi. Porterning [1] fikriga 

ko‘ra, klaster tizimi iqtisodiy samaradorlikni oshirish, 

innovatsiyalarni rag‘batlantirish hamda 

raqobatbardoshlikni kuchaytirishda muhim rol o‘ynaydi. 

Uning ilmiy ishlari agrosanoat klasterlari faoliyatini 

tashkil etish va boshqarish bo‘yicha nazariy asos bo‘lib 

xizmat qiladi. 

Raqamli iqtisodiyot sharoitida ishlab chiqarish 

tizimlarini transformatsiya qilish masalalari nemis 

iqtisodchisi Klaus Schwab tomonidan ham keng 

yoritilgan. Uning “To‘rtinchi sanoat inqilobi” 

konsepsiyasida raqamli texnologiyalar, sun’iy intellekt, 

internet tarmoqlari va avtomatlashtirilgan boshqaruv 

tizimlarining iqtisodiyot tarmoqlariga, jumladan qishloq 

xo‘jaligiga ta’siri chuqur tahlil qilingan. Tadqiqotchining 

fikricha, raqamli texnologiyalar ishlab chiqarish 

samaradorligini oshirish, boshqaruv qarorlarini tezkor 

qabul qilish hamda iqtisodiy tizimlarning barqaror 

rivojlanishini ta’minlashda muhim ahamiyatga ega.[2] 

Qishloq xo‘jaligida raqamli texnologiyalarni joriy 

etish va aqlli qishloq xo‘jaligi konsepsiyasini 

rivojlantirish masalalari FAO [3] hamda boshqa xalqaro 

tashkilotlar tomonidan ham keng o‘rganilgan. Ularning 

tadqiqotlarida raqamli texnologiyalar, masofaviy 

monitoring, sun’iy intellekt va ma’lumotlarni tahlil qilish 

tizimlari qishloq xo‘jaligi ishlab chiqarishining 

samaradorligini oshirishda muhim omil sifatida e’tirof 

etiladi. 

Mahalliy iqtisodchi olimlar tomonidan ham 

agrosanoat majmuasini rivojlantirish va klaster tizimini 

takomillashtirish masalalari keng o‘rganilgan. Jumladan, 

akademik Q. Abdurahmonov [4] o‘z ilmiy ishlarida 

qishloq xo‘jaligi iqtisodiyotini modernizatsiya qilish, 

investitsiya jarayonlarini faollashtirish va klaster tizimini 

rivojlantirish orqali tarmoq samaradorligini oshirish 

masalalarini tahlil qilgan. 

O‘zbekistonlik iqtisodchi olim M. Yunusova o‘z 

tadqiqotlarida agrosanoat majmuasini rivojlantirishning 

iqtisodiy mexanizmlarini o‘rganib, qishloq xo‘jaligi 

tarmog‘ida integratsion jarayonlarni rivojlantirish 

zarurligini asoslab bergan. Tadqiqotchining fikriga ko‘ra, 

agrosanoat klasterlari ishlab chiqarish, qayta ishlash va 

realizatsiya jarayonlarini yagona tizimga birlashtirish 

orqali iqtisodiy samaradorlikni oshirishga xizmat 

qiladi.[5] 

Shuningdek, iqtisodchi olim A. Rasulev [6] 

tomonidan olib borilgan tadqiqotlarda hududiy 

iqtisodiyotda klaster tizimining ahamiyati, innovatsion 

rivojlanish omillari hamda iqtisodiy samaradorlikni 

baholash metodologiyasi o‘rganilgan. Uning ilmiy ishlari 

hududiy iqtisodiyotni rivojlantirishda klaster tizimining 

muhim ahamiyatga ega ekanligini ko‘rsatadi. 

▪ TADQIQOT METODOLOGIYASI 

Tadqiqot jarayonida iqtisodiy tahlil, statistik 

tahlil, taqqoslash, tizimli yondashuv, iqtisodiy-

matematik usullar hamda ilmiy umumlashtirish 

metodlaridan foydalanildi. 

Agrosanoat klasterlarining iqtisodiy 

samaradorligini baholashda quyidagi ko‘rsatkichlar asos 

qilib olindi: 

ishlab chiqarish hajmi; mehnat unumdorligi; 

investitsiyalar hajmi; rentabellik darajasi; eksport hajmi. 

Tadqiqotda qishloq xo‘jaligida raqamli 

texnologiyalarni qo‘llash orqali ishlab chiqarish 

samaradorligiga ta’sir etuvchi omillar ham o‘rganildi. 

Raqamli boshqaruv tizimlari sifatida quyidagi 

texnologiyalar ko‘rib chiqildi: 

aqlli qishloq xo‘jaligi (Smart Agriculture); sun’iy 

intellekt asosida tahlil tizimlari; masofaviy monitoring 

(dronlar, sensorlar); elektron logistika platformalari; 

raqamli agroplatformalar. 

▪ TAHLIL VA NATIJALAR  

Agrosanoat klasterlarni raqamli boshqarish, 

qishloq xo‘jaligi mahsulotlarining ishlab chiqarish, qayta 

ishlash va sotish jarayonlarini bir xil hududda jamlash 

orqali, transport, logistika, marketing, moliyaviy va 

boshqa xizmatlarni optimallashtirish, ularning sifatini 

oshirish va ularning xarajatlarini kamaytirish imkonini 

beradi. Agrosanoat klasterlarni raqamli boshqarish, 

qishloq xo‘jaligi mahsulotlarining sifati va xavfsizligini 

nazorat qilish, ularning standartlarga va sertifikatlarga 

mosligini ta’minlash, ularning eksport imkoniyatlarini 

kengaytirish, ularning bozor ehtiyojlariga moslashtirish 

va ularning narxlarini stabilizatsiya qilishga yordam 

beradi. Agrosanoat klasterlarni raqamli boshqarish, 

qishloq xo‘jaligi sohasida zamonaviy axborot-

kommunikatsiya texnologiyalarini, shu jumladan, 

aniqlash, kuzatish, nazorat, avtomatlashtirish, 

ma’lumotlar bazasi, elektron hukumat, elektron tijorat va 

boshqalarini joriy etish orqali, innovatsion faoliyatni 

rag'batlantirish, ilm-fan yutuqlarini amalga oshirish va 

tijoratlashtirishga imkon yaratadi.[7-8] Agrosanoat 

klasterlarni raqamli boshqarish, qishloq xo‘jaligi 

mahsulotlarini еtishtiruvchilar, qayta ishlovchi 

korxonalar, eksportyorlar, davlat organlari, banklar, 

konsalting tashkilotlari, ilmiy-tadqiqot markazlari va 

boshqa zamonaviy axborot-kommunikatsiya 

texnologiyalarini joriy etish orqali, ishlab chiqarish, 

qayta ishlash va sotish jarayonlarini bir xil platformada 

birlashtirish, ularning o‘zaro hamkorlik va aloqalarini 

oshirish, ularning iqtisodiy faoliyatini shaffoflashtirish 

va nazorat qilishni ta’minlaydi. 

1.Agrosanoat klasterlari qishloq xo‘jaligi 

mahsulotlarini еtishtirish, qayta ishlash, saqlash, 

logistika va realizatsiya qilish jarayonlarini yagona tizim 

asosida tashkil etishga xizmat qiluvchi 

integratsiyalashgan iqtisodiy tuzilma hisoblanadi. 

Bunday klaster tizimi qishloq xo‘jaligi ishlab 

chiqaruvchilari, qayta ishlash korxonalari, xizmat 

ko‘rsatuvchi tashkilotlar hamda ilmiy-tadqiqot 

muassasalari o‘rtasida samarali kooperatsiyani 

ta’minlaydi. 

So‘nggi yillarda qishloq xo‘jaligida raqamli 

boshqaruv texnologiyalarini joriy etish agrosanoat 

klasterlari faoliyatining samaradorligini oshirishda 

muhim omilga aylanmoqda. Raqamli boshqaruv – bu 

ishlab chiqarish jarayonlarini zamonaviy axborot-

kommunikatsiya texnologiyalari yordamida nazorat 

qilish, monitoring olib borish va boshqarish tizimidir. 

Raqamli boshqaruv tizimi agrosanoat klasterlari 

faoliyatida quyidagi imkoniyatlarni yaratadi: 

• ishlab chiqarish jarayonlarini real vaqt 

rejimida monitoring qilish; 

• resurslardan foydalanish samaradorligini 

oshirish; 

• logistika jarayonlarini optimallashtirish; 

• mahsulot еtkazib berish zanjirini boshqarish; 

• bozor talabini prognoz qilish. 

Natijada klaster tizimida ishlab chiqarish 

xarajatlari kamayadi, hosildorlik ortadi va 

mahsulotlarning raqobatbardoshligi oshadi. 

2. Raqamli texnologiyalar asosida agrosanoat 

klasterlari faoliyatini iqtisodiy baholash 

Agrosanoat klasterlari faoliyatini iqtisodiy 

jihatdan tahlil qilishda bir qator ko‘rsatkichlardan 

foydalaniladi. Jumladan: ishlab chiqarish hajmi; 

mahsulot tannarxi; rentabellik darajasi; qo‘shilgan 

qiymat; eksport salohiyati. 

Raqamli boshqaruv tizimlari ushbu 

ko‘rsatkichlarni aniqlash va monitoring qilish jarayonini 

sezilarli darajada soddalashtiradi. Masalan, raqamli 

agroplatformalar yordamida еr maydonlarining holati, 

suv sarfi, o‘g‘itlardan foydalanish darajasi va hosildorlik 

ko‘rsatkichlari aniq hisoblab boriladi.[8-9] 

Natijada agrosanoat klasterlarida ishlab chiqarish 

samaradorligini baholash uchun quyidagi iqtisodiy tahlil 

usullaridan foydalanish mumkin: 

• taqqoslash usuli – klaster faoliyatini hududiy 

yoki tarmoq ko‘rsatkichlari bilan solishtirish; 

• indeks usuli – ishlab chiqarish hajmi va 

samaradorlik dinamikasini aniqlash; 

• rentabellik tahlili – investitsiya va ishlab 

chiqarish samaradorligini baholash; 

• regression tahlil – raqamli texnologiyalar 

ta’sirini aniqlash. 

Masalan, raqamli boshqaruv joriy etilgan 

klasterlarda suv sarfi o‘rtacha 15–20 foizga qisqarishi, 

hosildorlik esa 10–15 foizga oshishi kuzatiladi. Bu esa 

umumiy iqtisodiy samaradorlikni sezilarli darajada 

oshiradi. 

3. Agrosanoat klasterlarida raqamli boshqaruv 

texnologiyalarining iqtisodiy samaradorligi 

Raqamli boshqaruv texnologiyalari agrosanoat 

klasterlari faoliyatining barcha bosqichlarini qamrab 

oladi. Jumladan: 

1. Yer resurslarini boshqarish sun’iy yo‘ldosh 

monitoringi va GIS texnologiyalari yordamida еr 

maydonlarining unumdorligi aniqlanadi va optimal ekin 

tuzilmasi shakllantiriladi. 

2. Suv resurslaridan foydalanishni 

optimallashtirish.Aqlli sug‘orish tizimlari suv 

resurslaridan tejamkor foydalanish imkonini beradi. 

3. Hosildorlikni prognoz qilish 

Raqamli monitoring tizimlari orqali ekinlarning 

rivojlanish bosqichlari nazorat qilinadi va hosildorlik 

prognozi tuziladi. 

4. Logistika va marketingni boshqarish 

Raqamli platformalar yordamida mahsulotlarni ichki va 

tashqi bozorlarga samarali еtkazib berish imkoniyati 

yaratiladi. 

Raqamli boshqaruv texnologiyalarini joriy etish 

natijasida quyidagi iqtisodiy samaralar yuzaga keladi: 

ishlab chiqarish xarajatlarining kamayishi; mahsulot 

sifatining oshishi; eksport salohiyatining kengayishi; 

qo‘shilgan qiymat zanjirining rivojlanishi. 

Tahlillarga ko‘ra, raqamli texnologiyalar joriy 

etilgan agrosanoat klasterlarida ishlab chiqarish 

samaradorligi o‘rtacha 20–30 foizga oshishi mumkin. 

4. O‘zbekiston sharoitida agrosanoat klasterlarini 

rivojlantirishning iqtisodiy jihatlari 

O‘zbekiston Respublikasida so‘nggi yillarda 

qishloq xo‘jaligini modernizatsiya qilish va klaster 

tizimini rivojlantirish bo‘yicha keng ko‘lamli islohotlar 

amalga oshirilmoqda. Xususan, paxta-to‘qimachilik, 

meva-sabzavotchilik hamda chorvachilik yo‘nalishlarida 

agrosanoat klasterlari tashkil etildi. 

Ushbu klasterlar faoliyatida raqamli boshqaruv 

texnologiyalarini joriy etish quyidagi yo‘nalishlarda 

amalga oshirilmoqda: 

• agrotexnik jarayonlarni raqamlashtirish; 

• elektron agroxizmat tizimlarini joriy etish; 

• agrotexnik ma’lumotlar bazasini shakllantirish; 

• logistika tizimlarini avtomatlashtirish. 

Natijada qishloq xo‘jaligi mahsulotlarini ishlab 

chiqarish hajmi va eksport salohiyati oshib bormoqda. 

Statistik ma’lumotlarga ko‘ra, klaster tizimi joriy etilgan 

hududlarda qishloq xo‘jaligi mahsulotlari ishlab 

chiqarish hajmi sezilarli darajada ortgan. 

Shuningdek, raqamli boshqaruv tizimlari 

agrosanoat klasterlari faoliyatida investitsion 

jozibadorlikni ham oshirmoqda. Bu esa yangi 

texnologiyalarni joriy etish va innovatsion loyihalarni 

amalga oshirish imkoniyatini kengaytiradi. 

▪ XULOSA VA TAKLIFLAR 

Raqamli boshqaruv tizimlarini joriy etish orqali 

agrosanoat klasterlari qishloq xo‘jaligiga mo‘ljallangan 

еr maydonlari, suv resurslari hamda ekinlar holatidan 

samarali foydalanishni ta’minlaydi. Shu bilan birga, 

qo‘shilgan qiymat zanjirini shakllantirish, ishlab 

chiqarilgan mahsulotlarni ichki va tashqi bozorlarga 

еtkazib berish, zamonaviy innovatsion texnologiyalarni 

amaliyotga tatbiq etish, hosildorlik darajasini oshirish, 

iqtisodiy manfaatdorlikni kuchaytirish hamda qishloq 

aholisi turmush darajasini yaxshilash kabi ustuvor 

yo‘nalishlarda muhim natijalarga erishishga xizmat 

qiladi. 

Raqamli boshqaruvning iqtisodiy tahlilini amalga 

oshirish jarayonida qishloq xo‘jaligi tarmog‘ida 

zamonaviy axborot-kommunikatsiya texnologiyalaridan 

foydalanish samaradorligini, chorvachilik mahsulotlari 

ishlab chiqarishning iqtisodiy maqsadga muvofiqligini, 

iste’molchilar faolligini hamda boshqa iqtisodiy 

ko‘rsatkichlarni baholash imkonini beruvchi “Aqlli 

chorvachilik” texnologiyalaridan foydalanish muhim 

ahamiyat kasb etadi. 

